
Létzebuerg, den 20/07/2021

Har President,

Sou wéi den Artikel 81 vun eisem Chambersreglement et virgesait, biede mir
lech, dés dringend parlamentaresch Fro un de Premierminister an d’Ministere fir
Aussenugeleeénheeten an Europa, Verdeedegung, Justiz & Wirtschaft
weiderzeleeden.

Laut den Erkenntnisser vun engem internationale Journalistennetzwierk, deenen, énnert
anerem, Journaliste vun der Sidddeutsche Zeitung an The Guardian ugehéieren, wier
d'Trojaner-Software " Pegasus" op Handye vu Journalisten, Ménscherechtsaktivisten an
Oppositiounspolitiker erémfonnt ginn.

D'Software gétt vun der israelescher Firma NSO ugebueden an ausschliisslech u staatlech
Institutioune verkaf, déi an der Terrorismusbekdampfung aktiv sinn. Den éffentlech
zouganglechen Informatiounen no kann désen Trojaner op Handyen installéiert ginn, ouni,
dass de Besétzer dovunner eppes matkritt. Esou kénnen d'Affer effektiv ausspionéiert ginn,
ouni, dass si eppes dovunner matkréien. Wéssenswaert ass och, dass dés israelesch Firma
eng Filial zu Létzebuerg huet.

An deem Zesummenhang wéilte mir de Ministeren dés Froe stellen:

1. Existéiere Relatiounen téschent der Firma NSO an iergendwelleche |étzebuergeschen
Institutiounen?

2. Kann d'Regierung ausschléissen, dass och Journalisten, Aktivisten oder Politiker zu
Létzebuerg vun désem lwwerwaachungsskandal betraff sinn?




Mat déiwem Respekt, Mat déiwem Respekt,

